Supliches
15a Domënia ia por l'ann Bbb
Signur, nosc Dî, tüa buna noela nes dá tüa ligrëza y tüa contentëza 
y nes dëida da afrunté les dificultés y la meseria tl monn.
Porchël inalzunse sö a te nosta oraziun:
1) I periun por la Dlijia: 
Animëia i cristians cun to Spirit, ch’ai incündes y vires to vangele dla ligrëza 
cun slöm y ardimënt, zënza tëma y desfidënza. (chît)
Dî, nosc Pere,  - i te periun ascútesse.
2) I apostui â ciafé la potesté da delibré la jënt dai demons y spiric impurs.
Dëidesse da odëi les iniustizies y les speculaziuns economiches che é gauja de tan de veres, violënza, meseria y fan tl monn. (chît)  
Dî, nosc Pere,  - i te periun ascútesse.
3) I apostui unjô n gröm de amarà cun öre y i varî.
Dëidesse da incunté la jënt cun l’öre dles bunes parores y da ti sté dlungia ai amará 
cun speranza y confort. (chît)  Dî, nosc Pere,  - i te periun ascútesse.
4) I periun por chi che é tomá tl viz dl alcol y dla droga.
Scinchi la forza da se delibré y da mëte man na vita nöia (chît)  
Dî, nosc Pere,  - i te periun ascútesse.
5) I periun por chi che vëgn tormentá dala ria löna y dala depresciun.
Scinchi speranza y dëidi da odëi ince les beles perts dla vita. (chît)  
Dî, nosc Pere,  - i te periun ascútesse.
6) I periun por nüsc defunc. 
Signur, lasci aldí tüa parora de consolaziun che i dá la contentëza eterna. (chît)
Dî, nosc Pere,  - i te periun ascútesse.
Dî y Pere, te Gejú Crist podunse t’incunté, 
y i savun, che te nes ejaudësces, sc’i te periun de cör y cun crëta.
Cun döta la Dlijia t’unse perié y te rengraziun tl Spirit dl’unité, por Gejú Crist, nosc Signur. Amen.
ACLAMAZIUNS - KYRIE
Signur Gejú Crist, tö nes chërdes y t'os ch'i te gnunse do.






Kyrie eleison / Signur, pieté de nos
Signur Gejú Crist, tö nes ortiëies fora ligri y lëdi da vigni pëis a incundé tüa buna noela






Christe eleison / Crist, pieté de nos
Signur Gejú Crist, t'as te nos döta la crëta ch'i dunse testemonianza de to amur y de tüa pesc
cun nostes parores y nostes opres.

Kyrie eleison / Signur, pieté de nos
